
Тақриз 

ба фишурдаи рисолаи номзадии Зайниддини Абдулҳамид дар мавзуи 

«Масъалаҳои иҷтимой дар насри Кароматуллоҳи Мирзо» барои дарёфти 

дараҷаи илмии номзади илмҳои филология аз рӯйи ихтисоси 10. 01. 01 - 
Адабиёти тоҷик; равобити адабӣ

Мавзуи иҷтимоӣ дар насри давраи Истиқлоли тоҷик дар эҷодиёти 

Кароматуллоҳи Мирзо мавқеи баланд ва муайянкунанда дорад. 

Нависанда дар қиссаҳои «Нишони зиндагӣ», «Дарди ишқ» ва романҳои 

«Дар орзуи падар», «Марги бегуноҳ», «Моҷарои зиндагӣ» ва «Ишқи 

Сархӯр» ҷараёни зиндагӣ ва муносибату муомилаи сокинони деҳоти 

тоҷикро дар шароитҳои муайяни таърихӣ ба тасвир мегирад ва бо ҳамин 

ҳақиқати воқеии ҳаёти иҷтимоии ҷомеаро дар либоси бадеӣ ба хонанда 

пешкаш намуда, ба ӯ маърифати зиндагӣ, масъулияти шаҳрвандӣ ва 

ахлоқи ҳамидаи инсонӣ илқо менамояд. Вале асарҳои минбаъдаи 

нависанда, хусусан, «Марги бегуноҳ», «Моҷарои зиндагӣ» ва «Ишқи 

Сархӯр», ки бо ҷанбаи мустаҳками ғоявӣ ва бадеӣ бозгӯйи камолоти 

эҷодии нависанда мебошанд, ҳанӯз мавриди таҳлили ҷиддии муҳаққиқон 

қарор нагирифтаанд. Бинобар ин, ба таври комплексӣ ба таҳлилу таҳқик 

гирифтани осори ба мавзуи иҷтимоӣ бахшидаи ин нависанда дар 

шароити нави таърихӣ омӯзанда мебошад. Масъалаҳои иҷтимоӣ дар 

насри нависанда, махсусан дар қиссаву романҳои «Нишони зиндагӣ», 

«Дарди ишқ», «Марги бегуноҳ», «Моҷарои зиндагӣ», то алҳол мавриди 

таҳлилу тахқиқи муфассали муҳаққиқону суханшиносон қарор 

нагирифтааст. Кори диссертатсионии муаллиф ин костагиро барҳам 

медиҳад. Диссертатсия дар заминаи қиссаҳои «Нишони зиндагӣ», «Дарди 

ишқ» ва романҳои «Марги бегуноҳ», «Моҷарои зиндагӣ» таҳлил ва 

таҳқиқ гардидааст. Дар баробари ин ба сифати сарчашмаи таҳқиқ дигар 

осори адиб, хотираву ёддоштҳои дӯстону наздикон, ҳамкорону 

алоқамандони адиб, ҳикояву очерк ва ёдномаҳои нависанда истифода 

шудаанд.

Муаллиф мундариҷаи корро аз муқаддима, се боб, ҳафт фасл, шаш 

зерфасл, хулоса ва китобнома мураттаб сохта, масъалаҳои рӯзгор ва 

осори адиб, паҳлуҳои иҷтимоии осори К. Мирзоро ба таври комплексӣ 

ва дар шакли монографӣ омӯхта, аз ҳамин нигоҳ арзишҳои мавзуӣ ва 

забонии насри адибро муайян кардааст. Таҳқиқот барои пурра ва 

ҳаматарафа омӯхтани шахсияти эҷодӣ ва диди эстетикии нависанда 

мусоидат мекунад. Дар муқаддимаи диссертатсия аҳаммияти мавзуи 

таҳқиқ, дараҷаи таҳқиқи мавзуъ, мақсад ва вазифаҳои таҳқиқ, 

сарчашмаҳо ва навгонии таҳқиқ, усул ва равиши таҳқиқ, арзишҳои 

назарию амалии дисертатсия ва нуктаҳои асосии ба дифоъ 

пешниҳодшаванда зикр шудааст. Қобил ба ёдоварист, ки андешаронии 

муаллиф, мавқеи гузоришҳои илмӣ, истифодаи асноди адабӣ, қиёси 
мантиқии онҳо ва хулосабарорӣ симои эҷодии нависандаро ба таври 
пурраву комил собит намудааст. Аз муҳтавои рисола бармеояд, ки 

муаллиф дар рафти таҳлилу таҳқиқ ба дастовардҳо ва равишҳои 
беҳтарини муҳаққиқони хориҷӣ ва ватанӣ такя намуда, моҳияти 

масъаларо дар заминаи шеваҳои қиёсӣ, сохторӣ ва оморӣ кушода 

тавонистааст. Дараҷа ва савияи имрӯзаи дарки масъалаи иҷтимоӣ дар 

осори бадеӣ диссертантро водор кардааст, ки масъалаҳои мавриди 

таҳқиқро дар алоқамандӣ бо ҷараёни таҳаввули насри муосири тоҷик ба 

таҳлил гирад ва ҷанбаи мундариҷавию ғоявии онро муайян намояд.

Муаллиф бори аввал дар заминаи таҷрибаи эҷодии Кароматуллоҳи 

Мирзо инъикоси масъалаҳои иҷтимоии ҷомеаро дар насри давраи нави 

тоҷик дар қолаби диссертатсия мавриди таҳлилу таҳқиқ қарор додааст, 

ки ин нукта навоварии илмии таҳқиқотро ифода мекунад. Диссертант 

барҳақ ишора менамояд, ки Кароматуллоҳи Мирзо ҳам дар замони 

Тоҷикистони Шуравӣ ва ҳам дар замони Тоҷикистони соҳибистиқлол 

зиндагӣ ва эҷод кардааст ва дар ҳарду давра эҷодиёти адиб ба ҳаёти 

иҷтимоии халқи тоҷик пайванди ногусастанӣ дорад. Махсусан, дар 

замони Истиқлоли Тоҷикистон ҷанбаи иҷтимоӣ ва миллии эҷодиёти

нависанда пурқувват гардида, ҷасорати адабии ӯ дар итихоби мавзуъ ва 

такмили забони миллӣ афзоиш ёфтааст.

Дар баробари комёбиҳо ва муваффақиятҳо дар рафти кор баъзе 
камбудиҳои ҷузъӣ, ки характери техникӣ доранд, низ мушоҳида 

шудаанд, ки ислоҳи онҳо боиси беҳбудии сифати кор мегардад:

1. Дар қисмати “Тавсифи умумии таҳқиқ”, хусусан, дар фасли 

“Вазифаҳои таҳқиқ” якрангии услубии ҷумлаҳо (“нишон диҳад”, “қарор 

диҳад”, ”таъкид намояд”, “муайян намояд” ва ғ.) ба назар мерасанд, ки 

ҳусни илмии фишурдаро андаке коста менамоянд.

2. Дар саҳифаҳои 11, 12, 13, 23 қисман хатоҳои имлоӣ ва техникӣ ба назар 

мерасанд, ки ислоҳи онҳо боиси беҳбуди фишурда мегардад.

Табиист, ки ин гуна хатоҳои ҷузъӣ арзиши корро паст карда 

наметавонанд.
Дар хулоса метавон қайд намуд, ки фишурдаи рисола ба талаботи 

умумии Комиссияи олии аттестатсионии назди Президенти Ҷумҳурии 

Тоҷикистон ҷавобгӯ аст ва муаллифи он Зайниддини Абдулҳамид 

сазовори дарёфти дараҷаи номзади илмҳои филологӣ аз рӯи ихтисоси 

10. 01. 01 - Адабиёти тоҷик; равобити адабӣ мебошад.

Номзади илмҳои филологӣ, дотсент, 
мудири кафедраи назария ва таърихи адабиёти 
Донишгоҳи байналмиалии забонҳои хориҷии .
Тоҷикистон ба номи С. Улуғзода ' Шамсов Нурмад

Сироҷович

Имзои Шамсов Н. С.-ро тасдиқ мен^^^^.САТИ
Сардори раёсати кадрхо ва корҳои махсусидрҲоД’Х
ДБЗХТ ба номи Сотим Улуғзода 1\ ва корж&Шг Юсупова Б. Ғ. 

Ш МАХСУС 7?/

734019, ш. Душанбе, кӯчаи Ф. Муҳаммадиев17/6.
Тел: (+992 37) 918 38 94 05; "
Е-шаП: §йат8ОУ1960@таП.ги

«12» - уми феврали соли 2024.

